
1. Bakgrunn  
Årdal kommune fekk i 2019 ny Helse- og omsorgsplan der det vart vedteke at det skulle 
byggast nytt omsorgssenter på Årdalstangen med moglegheit for samlokalisering av 
helsetenester. Den nye Helse- og omsorgsplanen 2019 – 2029 skulle leggast til grunn. 
Plassering av det nye omsorgssenteret skulle vera på ‘bassengtomta’, eit område som 
kommunen eig og disponera. 
 
I august 2023 vart det inngått kontrakt med Norconsult om gjennomføring av 
Skisseprosjekt for nytt omsorgssenter.   
 
I skisseprosjektfasen vart det klart at ‘bassengtomta’ var for liten. Mandatet vart endra til 
at prosjektet kunne sluttføra skisseprosjektet med eit tilleggsareal til ‘bassengtomta’. 
Skisseprosjektet vart avslutta i januar 2024. 
 
Kontrakten med Norconsult inneheldt og ein opsjon om gjennomføring av Forprosjekt 
dersom det vart vedteke å gå vidare. 
 
 
 

2. Forprosjekt  
20.06.24 gjorde kommunestyret blant anna følgjande vedtak: 
 
1. Framlegg til skisseprosjekt vert vidareført til eit forprosjekt med alternativ 2, 

omsorgssenter med 72 bueiningar, produksjonskjøken, ergo/fysioterapi og dagsenter. 
Forprosjektet må innarbeide justeringar tilpassa til økonomi og handlingsplan, inn i 
forprosjektet. 
 

2. Prosjektet skal realiserast med minst mogeleg tilleggsareal til bassengtomta. 
Kommunestyret ber om ein analyse av konsekvensane for forprosjektet ved ein størst 
mogeleg reduksjon av tilleggsareal. 

 
Forprosjektet starta opp i august 2024. 
I fyrste fase av forprosjektet vart det testa ut to konsept og utforming: 
 
 Konsept 1 – ‘Tangenten’: vidareutvikling av konseptet frå skisseprosjektet. 

Tangevegen 16, 18 og 20 inngår som tilleggsareal til bassengtomta. 
 

 Konsept 2 – ‘Stjerna’: Talet på bueiningar er redusert til 69. To tilleggstomter, 
Tangevegen 16 og 18 inngår i tomtearealet. 
 

Det vart vedteke at vidare prosjektering, kalkyle og endeleg forprosjekt skulle legga 
Konsept 2 til grunn. 
 
Parallelt med forprosjektet pågjekk ein planprosess for omregulering av bassengområdet. 

 
 
 
 
 
 
 
 



 

  Side 4 

 

3. Forprosjekt - budsjett 
Det vart vedteke ei ramme/budsjett på 22,5 mill. for forprosjektet. Budsjettramma skulle 
inkludera prosjektering inkl. geo- og miljøtekniske grunnundersøkingar og miljøkartlegging 
av bygningsmasse, administrasjon og evt. uforutsette kostnader.  
 
Rekneskapen for avslutta forprosjekt syner ein sluttkostnad på 13,9 mill. 
 
 

 
 
 
 

4. Forprosjektkalkyle  
Kalkylesamanstilling for endeleg forprosjektkalkyle: 

5. Forprosjekt – avslutning av prosjektet 
Forprosjektet er gjennomført i samsvar med avtalt framdrift. 
 
30.05.25 Levering forprosjektkalkyle  
 
04.06.25 Levering høyringsutkast konkurransegrunnlag for entreprise ‘Sanering og 

grunnarbeid’. 
 
19.06.25 Gjennomført usikkerheitsanalyse på forprosjektkalkyle med deltaking frå 

administrasjon og styringsgruppa 
 
22.06.25 Levering endeleg konkurransegrunnlag for entreprise ‘Sanering og 

grunnarbeid’. 
 
27.06.25 Levering forprosjektrapport  
 
21.08.25  Presentasjon av forprosjektet for styringsgruppa.  

 
26.09.25 Levering høyringsutkast konkurransegrunnlag for totalentreprise på bygg 
 
24.10.25 Levering endeleg konkurransegrunnlag for totalentreprise på bygg 
 
 
 
04.09.25 Avklart at administrasjonen i Årdal kommune vil innstilla på at bygging av nytt 

omsorgssenter ikkje vert realisert slik forprosjektet med tilhøyrande kalkyle 
føreligg.  
Same dag vert Norconsult beden om å frysa vidare prosjektering inntil endeleg 
vedtak føreligg. 

 
25.09.25 Kommunestyret gjer bl.a. følgjande vedtak: 

 
‘Med bakgrunn i kommunen sin økonomiske situasjon og utsiktene i 
Økonomiplan 2026-2029, er det ikkje rom for å gå vidare med prosjekt nytt 
omsorgssenter slik forprosjektrapporten skissera’.  

 
Avsluttande prosjektering (ca. 850 timar) for å møta dei to siste milepelane 
ovanføre, vart difor avbestilt. – og kontrakten med Norconsult avslutta. 

6. Forprosjekt - organisering 
Prosjektgruppa til Årdal kommune har bestått av ein fin miks med dyktige fagfolk frå 
kommunen og nokre innleigde prosjektfolk. Gruppa har gjennomført regelmessige 
prosjektmøter og delteke i prosjekteringsmøter med Norconsult etter behov. 
 
Prosjektgruppa har rapportert månadleg til styringsgruppa. 

